
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

1368-сонли гувоҳнома билан давлат 

рўйхатига олинган. 

масъулияти чекланган жамият. 

https://t.me/scienceproblems_uz  

Кириш. Эркин иқтисодий ҳудуд (ЭИҲ) тушунчаси умумий маънода 1973 йилда 

Халқаро Киотo конвецияси орқали муҳрланиб қолган. Ривожланган хорижий 

давлатларда кичик ва ўрта тадбиркорликни ривожлантириш, аҳолини иш билан 

таъминлаш ва саноатнинг технологик ривожланиши билан боғлиқ муаммоларни ҳал 

этишнинг муҳим механизмларидан бири индустриал парклар, технополислар ва саноат 

зоналари ҳисобланади. АҚШ ва Хитойда 400 дан ортиқ, Германияда 200 та, Туркияда 262 

та, Чехияда 140 та, Японияда 70 та, Польшада 60 та Россия Федерациясида 179 та, 

Вьетнамда 200 га яқин индустриал парклар фаолият юритмоқда. Мазкур зоналар ишлаб 

чиқаришнинг замонавий технологик базасини шакллантириш, ишлаб чиқариш 

жараёнларига инновацияларни жорий этиш ҳамда илм-фан сиғими юқори маҳсулотлар 

яратиш ва хизмат кўрсатишни таъминлашда асосий ролини ўйнамоқда. [2; Б.102].  

Адабиётлар таҳлили ва методология. Киевская А.С. ва Ананичева Е.П., ўз ишида 

[5; Б.3.]. Минтақавий ривожланиш ҳамда инновацион ҳудудларни яратиш ва бошқариш 

масаласида Хитой Халқ Республикасини эталон этиб кўрсатмоқда. Айнан Хитойдаги 

эркин иқтисодий ҳудудлар, Россия Федерациясида илғор ривожланиш ҳудудларини 

ташкил этиш тўғрисида қарор қабул қилиш учун шубҳасиз аргумент бўлиб хизмат 

қилганлигини таъкидлади. 

 Каменщиков П.В. ўз мақоласила [3; Б.20-23.].  Махсус иқтисодий ҳудудларда 

иқтисодий - ҳуқуқий механизмларнинг мақсадли фаолият кўрсатишини таъминлаш 

учун жаҳон тажрибасида учта гуруҳга умумлаштирса бўладиган универсал чоралар 

йиғиндисидан фойдаланиб келинишини кўрсатиб ўтади. Булар молиявий, фискал ва 

маъмурий чоралар.  

Муҳокама. Буюк Британияда махсус иқтисодий ҳудуд - минтақавий сиёсат 

доирасида, қолоқ ҳудудларни кўтаришга мақсадида ташкил этилган. АҚШда эркин 

савдо ҳудудлари кенг тарқалган. Бундай ҳудудлар ХХ-асрнинг 30-йиллар ўрталарида 

жаҳон иқтисодий инқирози асоратларини енгиш мақсадида ташкил этишни бошлаган. 

Шу билан бирга 1980-йилларда мамлакатда асосан ички бозорга мўлжалланган эркин 

ишбилармонлик ҳудудлари пайдо бўла бошлади. Бундан ташқари бу ерда илмий - 

технологик ҳудудлар кенг тарқала бошлаган. 

Японияда узоқ вақт технополис ва технопаркларга катта эътибор қаратилган, 

бироқ 1990 йил бошларида ҳукумат экспорт ва чет эл инвестицияларини жалб қилишни 

рағбатлантиришга қаратилган чораларни қабул қилади. Шу мақсадларда денгиз 

портлари ва халқаро аэропортларда эркин ташқи савдо ҳудудларни ташкил этишни 

бошлади. 

Лотин Америкасида бошида эркин савдо ҳудудлари ташкил этилган бўлсада, 

кейинчалик эса экспорт - ишлаб чиқариш ҳудудлари сони ортган. Шу билан бирга турли 

кўринишдаги оффшор марказлари кенг ривожланишни бошлаган.  [8; Б.24-25]. 

 Хитой Халқ Республикасида саноат зоналарининг муваффақиятли 

ривожланишига тўхталиб ўтсак, бунда иккита омил муҳим аҳамият касб этади. Биринчи 

омил ‒ хусусий тадбиркорларнинг энергиясидан ҳар томонлама фойдаланиш. 

Иккинчиси ‒ хусусий иқтисодга асосланган саноат зонасининг ягона тизим сифатидаги 

фаолиятидан вужудга келувчи самара (синергия самараси).  

  Хитой Халқ Республикасида махсус иқтисодий ҳудудлар учун тўртта асосий 

имтиёз гуруҳларини ажратишади: 

 - Ташқи савдо имтиёзлари. Махсус божхона-тарифлари режимини киритилиши 

(экспорт - импорт божларини камайтириш ёки бекор қилиш) ва ташқи савдо 

амалиётларини амалга оширишнинг соддалаштирилган тартибини назарада тутади. 

 - Солиқ имтиёзлари, аниқ бир фаолият турлари ёки тадбиркорлар фаолиятини 

солиқ рағбатлантириш нормаларини ўз ичига олган. Бу имтиёзлар солиқ базасини 

(даромад, мулк қиймати ва бошқа), алоҳида қисмларини (амортизация ажратмалари, 

ойлик иш ҳақи, илмий - тадқиқот ва конструкторлик - тажриба ишлари, транспорт 

харажатлари), солиқ ставкалари даражасини, вақтинчалик ёки доимий солиққа 

тортишдан озод этиш масалаларини назарда тутиши мумкин.  

 - Молиявий имтиёзлар субсиядаларнинг турли шаклларини ўз ичига олади. Улар 

коммунал хизматлар учун арзонлаштирилган нархлар, ер участкаларидан 

фойдаланилганлик учун ижара тўловларнинг пасайтирилиши, ишлаб чиқариш 

хоналари, имтиёзли кредитлар ва бошқа кўринишда тақдим этилади. 

 - Маъмурий имтиёзлар маъмурият томонидан, корхоналарни рўйхатдан ўтиши ва 

чет эл фуқароларининг кириб - чиқиш тартибини соддалаштириш ҳамда бошқа 

хизматларни кўрсатиш мақсадида тақдим этилади.          

 Масалан Чжецзян провинциясида бугунги кунда уч юздан ортиқ саноат зоналари 

мавжуд. Ушбу ҳар бир саноат зонасида ишлаб чиқарилган саноат маҳсулоти ҳажми бир 

йилда ўртача 100 млн. юанни ташкил этади. Умуман, хусусий тадбиркорликка 

асосланган саноат зоналари минтақалар иқтисодиётининг ривожланишини ҳаракатга 

келтирувчи асосий куч сифатида ўрганилади. [6; Б.461-463]. 

 Саноат зоналарида йирик фирмалар эмас, асосан кичик ва ўрта корхоналар 

жойлашган. Уларни цехлар сифатида кўриб чиқиш мумкин. Цехлар ҳар хил турдаги 

ишлаб чиқариш фаолияти билан шуғулланади. Айрим цехлар маълум бутловчи қисм ёки 

оралиқ маҳсулот ишлаб чиқарса, бошқалари якуний маҳсулот ишлаб чиқаради. Ягона 

ҳудудда жойлашган кўплаб кичик цехлар ягона саноат ишлаб чиқариш комплексини 

ташкил этади ва бундай комплекс миллий ва жаҳон бозорлари учун кенг турдаги 

товарларни ишлаб чиқариш имкониятига эга. Саноат зонасининг устунини кўп сонли 

якуний маҳсулот ва хизматларни ишлаб чиқарувчи хусусий фирмалар ташкил этади ва 

бунга қуйидагилар киради: хусусий бизнес, акционерлик капиталига асосланган 

корхоналар, ташқи савдо билан шуғулланувчи фирмалар, қўшма корхоналар. Саноат 

зонаси таркибига қуйидагилар ҳам киради: бирламчи маҳсулот, бутловчи компонент, 

қисмлар ва ускуналар билан таъминловчи корхоналар; чакана ва улгуржи савдо билан 

шуғулланувчи корхоналар, экспорт ва импорт соҳасидаги воситачи корхоналар, 

молиявий ва ахборот хизмати кўрсатувчи корхоналар; малакали кадрлар тайёрловчи 

агентликлар, стандартларни ишлаб чиқувчи ташкилотлар, илмий-тадқиқот ва 

тажрибали конструкторлик бюроси, алоқа воситаси, касаба уюшмаси ва ҳоказо. 

 Хитой Халқ Республикасининг ЯИМ таркибини ўргансак, 2017 йилда у 12014,61 

млрд. АҚШ долларига тенг, унинг 40% ни саноат, 10% ни қишлоқ хўжалиги, 7% ни 

қурилиш ва қолган 43% ни хизматлар ташкил этади. ЯИМда саноатнинг улуши қишлоқ 

хўжалиги улушидан 4 баробар кўп. [10; Б.3-4]. 

 Ривожланган хорижий давлатлар ЯИМининг таркибини ўргансак, хусусан, 

Францияда ЯИМ 2017 йилда 2583,56 млрд. АҚШ долларини ташкил этган, шундан 2,4 % 

ни қишлоқ хўжалиги, 26,5 % ни саноат ишлаб чиқариши, 71,1 % ни эса хизматлар ташкил 

этади. Саноатнинг ЯИМ даги улуши қишлоқ хўжалигига нисбатан 11 баробарга кўп. 2030 

йилга бориб саноатни мамлакатимизнинг ЯИМдаги улуши 40% ни ташкил этса, 

Франция ЯИМ таркибига эришиш учун қишлоқ хўжалигининг ЯИМ даги улуши 2.4 % га 

ва хизматларнинг улуши эса 57,6 % га тенг бўлиши керак.  

 Франция экспортининг 80% ни саноат маҳсулотлари ташкил этади. Саноатда 

фаол аҳолининг 26 фоизи банд, қишлоқ хўжалигида эса 5 фоизи. Фаолият юритаётган 

саноат корхоналарининг 95% да ишчилар сони 20 нафаргача. Демак, корхоналарнинг 95 

фоизи кичик ва ўрта бизнесни ташкил этади. Лекин, 100 та йирик фирма мамлакат 

саноат ишлаб чиқаришининг 2/3 қисмини (66,6 фоизини) беради 

(www.ekonomy−web.org).  

 Германиянинг ЯИМ 2017 йилда 3684,82 млрд. АҚШ долларини ташкил этган. 

Германияда ҳам кичик ва ўрта бизнес саноат ишлаб чиқаришнинг асосий ўзаги деб 

қаралади, жами корхоналарнинг 99,6% ни ташкил этади ва уларда ишчиларнинг 79,2 

фоизи меҳнат қилади. Германия ЯИМининг 71,1 фоизи хизматлар соҳасига, 28,1 фоизи 

саноатга ва 0,8 фоизи қишлоқ хўжалигига тўғри келади. Саноатнинг ЯИМдаги улуши 

қишлоқ хўжалигига нисбатан 35,1 баробарга кўп. [1; Б.2]. 

 Хитой Халқ Республикасида бир нечта турдаги инвестицион ҳудудлар мавжуд.   

 Махсус иқтисодий ҳудудлар. Бугунги Хитой Халқ Республикасида тобора кенг 

амалиётда фойдаланиб келинаётган "Очиқ эшиклар" сиёсатини ўрганишда, Жанубий-

Хитой вилоятлари қирғоқларида Гуандун ва Фуцзянь "Махсус иқтисодий 

ҳудудлари"нинг (расмий ҳужжатларда "Махсус ҳудудлар" номи билан ҳам 

юритиладиган) ташкил этилишига эътибор қаратиш лозим. 

 "Гуандун вилоятининг Махсус Иқтисодий Ҳудудлари тўғрисидаги тартиб" 

Гуандун вилояти (бу вилоят экспериментал ҳудуд сифатида танлаб олинган) Халқ 

вакилларининг йиғилиши (СНП) томонидан қабул қилинган бўлиб, Умумхитой Халқ 

вакиллари йиғилишининг (ВСНП) 1980 йил 25 августдаги 15-мажлисида тасдиқланган. 

Бу тартиб 26 та банддан иборат, олтита бобга гуруҳланган, катта бир юридик ҳужжат 

бўлиб, бугунги кунга қадар ушбу соҳада асосий норматив ҳужжат ҳисобланади.          

 "Тартиб" мазмунига кўра, Хитой Халқ Республикаси ҳудудида, хитой 

юрисдикцияси бўйсинувида бўлсада, бироқ тадбиркорлик ва тижорат соҳасида махсус 

ҳуқуқий тартиби билан махсус ҳудудлар ташкил этилаётганлиги келиб чиқади. 

Тартибга риоя этилишига махсус маъмурий орган жавоб беради. Биринчи навбатда 

тўртта "Махсус Иқтисодий Ҳудудларни" ташкил этиш ҳақида эълон қилинган - Гуандун 

вилоятида  Шэньчжэнь, Чжухай ва Шаньтоу, Фуцзянь вилоятида Сямынь. Улар бир нечта 

омилларни ҳисобга олган ҳолда танлаб олинган: баъзи бирлари, Гонконг ва Макао билан 

тўғридан тўғри денгиз ва темир йўл алоқалари мавжуд, қадимдан савдо марказлари 

сифатида шаклланиб келган шаҳарлар бўлса, (Шэньчжэнь, Чжухай), баъзи бирлари 

денгиз порти шаҳарлари бўлган (Шаньтоу, Сямынь). Шу билан бирга бу Ҳудудлар 

муайан инфратузилма ва саноат базасига эга бўлиб, уларнинг чет эл билан иқтисодий 

алоқалари Хитой Халқ Республикасининг ичкарисидаги ҳудудлар билан алоқаларидан 

кўра яқинроқ. Бошқа давлатларда, бундай ҳудудлардаги чет эл капиталининг фаолияти 

марказий вазирликлар ёки махсус муассасаларга бўйсундирилишидан фарқли ўлароқ, 

Хитой Халқ Республикасида "Махсус ҳудудлар"нинг фаолияти оид масалалар марказий 

ҳукумат иш юритувидан чиқарилиб, вилоят даражасига ўтказилади.  

1-жадвал, 2017 йилда Хитой Халқ Республикасининг махсус иқтисодий 

ҳудудларини ялпи ҳудудий маҳсулоти ва унинг тузилмаси 

 

МИҲ Жами 

Тармоқ, млрд. юань Улуши, фоиз 

Қишлоқ 

ҳўжалиги 

Саноат  

ва 

қурилиш 

Хизмат 

кўрсатиш  

Қишлоқ 

ҳўжалиг

и 

Саноат 

ва 

қурили

ш 

Хизмат 

кўрсатиш  

Шэньчжен 2243,8 1,8 926,7 1315,3 0,1 41,3 58,6 

Чжухай 256,5 4,5 128,9 123,1 1,8 50,2 48 

Шаньтоу 235 10,8 118,1 106,1 4,6 50,2 45,2 

Хайнань 404,5 97,1 90,2 217,2 24 22,3 53,7 

 

2-жадвал, ХХР ЭИХнинг 2017 йилда ташқи савдоси, млрд. юань 

ЭИХ Айланма Экспорт Импорт 

Шэньчжень 413,95 244,22 169,73 

Чжухай 44,25 27,89 16,36 

Шаньтоу 8,8 6,71 2,09 

Сямэнь 85,84 48,01 37,83 

Хайнань 10,37 4,37 6,0 

 

"Тартиб"нинг 1-бандида "Махсус ҳудудлар"да нафақат қўшма корхоналар, балки 

тўлақонли чет эл инвестициялари ҳисобига ташкил этилган, яъни шахсий капиталистик 

корхоналарни ташкил этишни кўзда тутилган. Чет эл инвесторларига иқтисодиётнинг 

барча соҳаларида "кенг фаолият доираси" тақдим этилади, шу жумладан қишлоқ 

ҳўжалигида (4-банди). 

Бир вақтнинг ўзида "Тартиб", ХХР чет эл ишбилармонларининг ишлаб чиқариш 

ва тижорий тажрибасидан кенг фойдаланиш мақсадини намойиши сифатида "хитой 

модернизация дастурига иштиёқ билан қарайдиган" чет эл бизнесменларига маслаҳат 

(консультутатив) ҳуқуқини беради, бу уларни, ҳар бир ҳудудда тузиладиган маҳсус 

маслаҳат органларида иштирок этишлари орқали кўринади. (6-банд)         

"Махсус ҳудудлар"да саноат ва савдо фаолияти учун, махсус ҳудудлардан 

ташқарисидаги чет эл иштирокидаги корхоналар тўғрисидаги қонун ҳужжатлари билан 

белгиланган имтиёзлардан кўра давомли бўлган    махсус имтиёзли солиқлар назарда 

тутилган. Шундай қилиб махсус ҳудудлар чегаралари ичида даромад солиғи миқдори 15 

% атрофида белгиланган. 

Қўшимча имтиёзларни белгилаш йирик корхоналар (инвестиция миқдори 5 ва 

ундан юқори млн. долл.), илғор технологияларни жалб қилувчи корхоналар, ёки узоқ 

муддатли капитал айланмасига эга корхоналар учун режалаштирилмоқда. "Махсус 

ҳудудлар"даги корхоналарда фойдаланиладиган турли ҳил воситалар ва ҳомашё импорт 

божларидан озод этилади. Шу билан бирга, импорт қилинган истеъмол товарларига 

нисбатан солиқ юкини қисқартириш ёки ундан озод этиш ҳам кўзда тутилади (13, 14 - 

банди). "Тартиб" инвесторлар учун ерни ижарага олиш масаласини "ижобий кўриб 

чиқилиши"ни ҳам назарда тутади (12-банд). "Махсус худудлар"да олинган 

даромадларни қайта инвестициялаш масаласига келсак, инвесторларга, бу турдаги 

киритилган капитални (қайта инвестициялаш 5 йилдан ортиқ муддатни назарда 

тутганда) тўлиқ даромад солиғидан озод этиш ҳақида илтимоснома киритиш ҳуқуқини 

қолдиради. [10; Б.3-4].    

Эътиборли томони шундаки, ЭИҲни ривожлантиришда асосий харакатлар, Хитой 

эркин иқтисодий ҳудудларида жалб қилинган инвестицияларнинг сони эмас балки 

сифат кўрсаткичларини ушлаб туришга йўналтирган. Хитой давлати ўз ихтиёрида 

махсус ҳудудларнинг турли кўринишларига эга бўлиб, эскирган ёки иккинчи даражали 

технологияларнинг импорт бўлиб кириб келишига турли ҳил тўсиқларни қўяди ва 

асосий эътиборини инновацияларни ривожлантиришга қаратади, чет эл компаниялари 

томонидан ХХР ҳудудида илмий - тадқиқот марказларини ташкил этилишини 

рағбатлантиради. Бу илғор ва мукаммаллаштирилган технологияларга эга бўлиш ҳамда 

келгусида маҳаллий кадрларнинг малакасини ошириш учун чет эл тажрибасини олиш 

мақсадида қилинган. Шу муносабат билан Хитой, илмий - тадқиқот ва тажриба 

конструкторлик ишлари миллий секторини ривожлантиришни бошлади ва ўз 

харакатларини маҳаллий инновацияларни ишлаб чиқишни қўллаб - қувватлашга 

йўналтирди.   

3-жадвал, Материк Хитой шаҳарларининг 2019 йилда ялпи ички маҳсулот 
рейтинги, трлн. Юань 

 
Россия Федерациясида Маҳсус иқтисодий ҳудуд тушунчаси - бу тадбиркорлик 

фаолиятининг маҳсус қоидалари амал қиладиган ва Россия Федерацияси Ҳукумати 

томонидан белгиланадиган Россия Федерациясининг ҳудудининг бир қисми деб 

тушунилади. Россия Федерациясида махсус иқтисодий ҳудудларни ташкил этишнинг 

асосий мақсадлари: иқтисодиётнинг ишлаб чиқариш ва юқори технологиялик 

тармоқларини ривожлантириш, янги турдаги маҳсулотларни ишлаб чиқариш, импорт 

ўрнини босувчи ишлаб чиқаришларни ривожлантириш, транспорт 

инфраструктурасини рвожлантиришдан иборат. [7; Б.2].     

 Таҳлил учун, Россия Федерациясида Индустриал паркларга тушадиган 

талабномаларни (заявка) қуйидаги чекловлар белгиланган: битта резидент учун 

ажратиладиган ер майдони 0,5-5,0 гектар; резидентнинг бир гектар ер майдони 

ҳисобидан оладиган даромади 100-150 млн. рубль; бир гектар ер майдонида 

яратиладиган иш ўрни 25-75 киши; АҚШ доллари эквивалентида бир гектар ер 

майдонига тўғри келувчи йиллик даромад 1,6 – 2 млн АҚШ долларини ташкил этади. 

(доллар курси: 64 рублга 1 доллар бўлганда). [4; Б.2-3].    

 Натижалар. Мақолада кўриб чиқилган жахон мамлакатлари тажрибасининг 

аксарият йўналишлари мамлакатимизда тадбиқ этилган бўлиб ўз ижобий натижалари 

бермоқда. Шу билан бирга тажрибасини қўллаш мумкин бўлган кўплаб жихатларидан 

Ўзбекистонда бугунги кунда соҳада фойдаланилмаётганлиги маълум бўлди. Масалан 

Ўзбекистонда эркин иқтисодий зоналарда тадбиркорлик ва ишлаб чиқариш фаолияти 

учун солиқ имтиёзлари белгилаб берилган бўлсада, бугунги кунда шиддат билан сони 

ортиб бораётган кичик саноат зоналарида ҳар қандай имтиёзлар бўйича аниқ меърий 

ҳужжатлар қабул қилинмаган. Шунингдек чет эл давлатларида махсус ҳудудларда 

илмий ишлаб чиқариш лабораториялар фаолиятига катта эътибор қаратаётганлигини 

кўришимиз мумкин.  

 Хулоса. Хулоса қилиб айтиш жоизки, Махсус иқтисодий ҳудудлар фаолиятини 

юритиш бўйича тажрибаси юқори бўлган давлатлардан намуна олиш, уларнинг ўсиш 

суръатига эришиш йўлида босиб ўтган қадамларини ўрганиш табиий ва фойдали 

амалиёт ҳисобланади. Чет эл тажрибаси, бугунги дунё мамлакатларининг шиддат билан 

ривожланиш замонида махсус иқтисодий ҳудудларни ривожлантириш учун фақатгина 

бир нечта йирик соҳаларда харакатланиш билан чекланиб бўлмаслигини кўрсатмоқда. 

Бугунги кунда Ўзбекистонда фаолият кўрсатаётган маҳсус ҳудудларни қўллаб-

қувватлаш қамровини оширилмаган тақдирда, бу ёпиқ ва ўрта меъёрда ривожланиб 

келаётган соҳага айланиб қолишига олиб келиши мумкин. Шунингдек бугунги кунда 

соҳада олиб борилаётган ишларни мамлакатимиздаги тадбиркорлар қатламига кенгроқ 

ёритиб бориш, шаффофликни ошириш, тадбиркор ва ишбилармонлардан таклиф ва 

мулоҳазаларни олиш ва  жараёнларга татбиқ этиш тизимини йўлга қўйиш, соҳанинг 

ривожланиши йўлидаги муҳим поғона бўлади деб ҳисоблайман. 

